
Guru profesional adalah seorang yang amat prihatin tentang pencapaian anak didiknya.  

Jesteru guru-guru tersebut akan menggunakan apa saja kaedah yang boleh meningkatkan 

pencapaian akademik pelajar.  Dalam hubungan tersebut guru profesional tahu bahawa 

keberkesanan pembelajaran mempunyai hubung kait dengan gaya pembelajaran.  Banyak 

kajian mengenai perkara ini menunjukkan secara konklusif hubung kait antara cara belajar 

dengan pencapaian pelajar.  Hakikatnya setiap orang boleh belajar, hanya cara mereka belajar 

berbeza-beza.  Kajian-kajian yang dijalankan mengenai gaya pembelajaran mendapati pelajar 

menunjukkan pelbagai rupa gaya pembelajaran yang disukai (Dunn, 1996).  Sehubungan itu 

kertas kerja ini ditulis bertujuan untuk berkongsi pengetahuan dengan satu lagi kaedah P&P 

iaitu pembelajaran komik Sejarah.  Komik ialah sebuah teknik penerbitan melalui gambaran 

lukisan yang jelas dan menarik.  Oleh itu,penghasilan komik sejarah melibatkan bakat kreatif 

pelajar.   Proses P&P melalui pembelajaran komik sejarah dilaksanakan secara tidak langsung 

ketika pelajar menyediakan komik.  Elemen penting dalam penyediaan komik ialah watak, 

dialog, gambar dan sudut info.   Komik Sejarah dicipta daripada ilham seni pelajar.  Maklumat 

dan fakta diterjemahkan menjadi gambar dan dialog.  Ia tidak memerlukan masa yang lama 

tetapi memerlukan ’mood’.  Penghasilan komik sejarah boleh dibuat secara individu atau kerja 

berpasukan.  Pelajar yang berbakat akan membuat lakaran komik dan mewarna.  Pelajar-

pelajar yang kurang berbakat dilatih untuk membuat skrip dan dialog.  Beberapa model 

pengajaran turut disisip dalam pembelajaran komik sejarah seperti Teori Kecerdasan Pelajar, 

kemahiran berfikir secara kreatif dan kritis serta pembelajaran koperatif.  Dari buku ke teknologi, 

komik sejarah dipercayai masih mendapat tempat sebagai satu bacaan rujukan yang 

bermaklumat dan diminati remaja alaf ini.  Usaha ini penting dalam memperkasakan lagi 

pendidikan sejarah di sekolah menengah. 

1. Latar Belakang 

 

Seorang guru profesional akan sentiasa prihatin tentang gaya pengajarannya.  Barang 

sudah tentu guru tidak akan mengajar dengan menggunakan satu cara mengajar seolah-

olah semua pelajar di dalam kelasnya mempunyai learning style preferences yang serupa.  

Guru yang tidak mengendahkan hakikat ini sebenarnya bukan mengajar dan beliau 

bukanlah seorang prefesional (rujuk Hucheson).  Pembelajaran komik satu daripada 

pedagogi dalam P&P yang mampu memenuhi gaya pembelajaran pelajar-pelajar melalui 

pembelajaran santai.  Mengikut Edward de Bono, pelajar yang mempunyai kecerdasan 

yang tinggi tidak semestinya berjaya dalam pemikiran yang berkualiti.  Orang yang pintar 

mungkin terjerat dalam keadaan perangkap kepintaran.  Ketika inilah konsep kemahiran 

berfikir dan pemikiran kreatif dijadikan pra-syarat penting dalam proses pengajaran dan 

pembelajaran di sekolah. Mengikut Einstein, kunci kejayaan seseorang ialah apabila 

berupaya berfikir secara fleksibel, berkebolehan membina dan mencetuskan soalan-soalan 

baru, mencipta masalah baru dari sudut yang memerlukan pendekatan kreatif dan 

imaginatif.  Dalam kontek pembelajaran Sejarah,  pendekatan komik sejarah dijangka dapat 

menjadi mekanisme untuk mencapai hasrat tersebut. Guru mempunyai pilihan untuk 

mengguna kaedah pengajaran dan pembelajaran kreatif supaya ia menghibur dan 

menyeronokkan.  Ini boleh diaplikasikan dalam pembelajaran melalui komik sejarah.  Komik 

ialah sebuah teknik penerbitan melalui gambar lukisan yang jelas dan menarik.  

Pembelajaran komik sejarah satu kaedah pengajaran dan pembelajaran yang melibatkan 

kreativiti pelajar dalam menghasilkan skrip , dialog dan gambar  sendiri.  Hasil komik 

tersebut digunakan pula oleh pelajar sebagai bahan bacaan ulangkaji.  Sungguhpun 

suasana kelas dalam keadaan ceria dan ketawa ria, maklumat dan fakta sejarah masih 

boleh dikuasai oleh pelajar dalam gaya pembelajaran yang santai dan ’relax’. 

 

2. Matlamat Pembelajaran Melalui Komik sejarah 

i. Meningkatkan daya kreatif dan imaginatif pelajar. 

ii. Mengukuhkan kefahaman dan kuasa mengingat pelajar. 

iii. Mengwujudkan suasana pembelajaran yang menyeronokkan. 

iv. Meransangkan serta meningkatkan minat dan motivasi pelajar untuk belajar sejarah. 

v. Menggalakkan pembelajaran akses kendiri iaitu tabiat belajar sendiri bertanggungjawab 

untuk kemajuan sendiri. 

vi. Memupuk potensi pelajar dalam mata pelajaran Sejarah supaya mencapai keputusan yang 

cemerlang dalam peperiksaan. 

3. Elemen sebuah komik 

 

a. Tema / Konsep Cerita - Sejarah, ( aksi, humor, perihal ) 

b. Watak-Watak - Watak utama, watak tambahan 

c. Kostum - Pakaian yang sesuai dengan zamannya termasuk 

aksoseri 

f. Lokasi - Tempat Kejadian 

g. Probs - Seperti meja, kerusi, keris dan lain-lain sesuai 

e. Jalan Cerita - Pengenalan, permasalahan, kemuncak, penyelesaian 

h. Skrip Komik - Bahagian tulisan yang disiarkan ialah bahagian 

dialog (bubble, ballon) dan sudut info (maklumat 

tambahan yang tiada terkandung dalam dialog)  

 

 

4. Peralatan membuat komik 

- kertas A4 

- pensil HB / 2B 

- pembaris (lurus, bulat tigasegi) 

- pen lukisan /GP pen untuk lakaran semula 

- warna dan pen marker 

 

 

6. P&P melalui pembelajaran  komik sejarah 

 

Horword Gardner (1943) berpendapat setiap orang dikurniakan potensi yang berbeza dalam 

fitrahnya.  Potensi yang dirujuk boleh diukur dengan darjah kecerdasan.  Sehubungan itu P & P 

melalui komik sejarah menawarkan gaya pembelajaran yang santai, melibatkan hand-on, 

menjana kemahiran kreatif dan bakat membuat imaginasi serta berkarya. Proses pembelajaran 

dilaksanakan secara tidak langsung melalui aspek – aspek berikut berikut: 

 

i Fakta Sejarah diterjemahkan dalam bentuk watak 

Maklumatsejarah disampaikan melalui waktak  dalam bentuk karektor.  Namun begitu imej 

wajah seseorang tokoh boleh dikenali.  Umpama, watak Tuanku Abdul Rahman, Ibrahim 

Yaacob, J.W.W. Birch dan lain-lain.  Watak karektor ini memudahkan pelajar mengingat 

peranan dan peristiwa penting yang berkaitan dengan tokoh. 

 

ii. Maklumat Sejarah diterjemah dalam bentuk gambar 

Maklumat sejarah disampai melalui gambar seperti aksi perjuangan, kegiatan pertanian 

(getah, kopi, nanas), sistem pengangkutan, perkembangan perlombongan timah dan lain-

lain lagi.  Sebagai contohnya tahap teknologi dalam perlombongan bijih timah digambarkan 

melalui aktiviti mendulang, lombong dedah dan kapal korek.  Perjuangan pahlawan 

tempatan seperti Tok Janggut dan Haji Abdul Rahman Limbong serta lain-lain pahlawan 

boleh digambarkan dalam bentuk aksi.  Sehubungan itu memahami dan mengingat fakta 

berlaku dengan hanya melihat gambar adalah aktiviti pembelajaran yang amat menarik. 

 

iii. Fakta dan maklumat didapati daripada dialog 

Dialog yang dilontar oleh  setiap watak mengandungi fakta sejarah yang tepat.  Namun 

begitu, fakta disampaikan dalam bahasa yang mudah dan mungkin berbentuk humor.  

Melalui pendekatan ini, pelajar dapat mengingati fakta dengan santai tanpa tekanan.  

Situasi ini menjadikan aktiviti membaca dan mengulangkaji amat menyeronokkan. 

 

iv. Fakta dan maklumat didapati daripada sudut info.  Sudut info menjelaskan rentetan cerita 

dan maklumat atau fakta yang tidak terkandung dalam dialog. 

 

v. Fakta didapati semasa persediaan membuat komik. 

a. Pelajar diasuh cara membuat komik .  Komik sejarah memerlukan kreativiti dan bakat 

seni.  Aduan warna, dialog dan lakaran menghasilkan komik yang bermaklumat. 

b. Komik  sejarah adalah hasil karya kreatif pelajar.  Sebelum penghasilannya,  pelajar 

hendaklah menguasai dan memahami fakta atau pengetahuan daripada topik yang akan 

dikomikkan.  Berbekalkan pengetahuan tersebut pelajar menghasilkan skrip, melakar 

dan mewarna.  Pembelajaran komik berupaya meningkatkan potensi intelektual, bakat 

kreatif dan seni pelajar. 

c. Sejarah dicipta daripada ilham seni pelajar.  Maklumat dan fakta diterjemahkan menjadi 

gambar dan dialog.  Ia tidak memerlukan masa yang lama tetapi memerlukan ’mood’.  

Adakalanya, ia terhasil melalui aktiviti kelas dan kerapkali ia menjadi aktiviti waktu cuti 

persekolahan. 

d. Penghasilan komik sejarah boleh dibuat secara individu atau kerja berpasukan.  Pelajar 

yang berbakat terlibat dalam menghasilkan komik dan mewarna.  Pelajar-pelajar yang 

kurang berbakat dilatih untuk membuat skrip dan dialog. 

 

7. Penghasilan Komik Sejarah 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
P&P Melalui 

 Komik Sejarah 

 
1. P&P guru 

- Konteks pengetahuan, 
kemahiran dan nilai 

- Berpusat guru 
- Berpusat murid 
- Berpusat sumber 

 
2. Pengukuhan melalui 

pembelajaran komik 
i. Pendedahan cara 

membuat komik 
ii Aktiviti membuat komik 
iii. Menilai komik pelajar 
iv. Mempamerkan hasil 

komik pelajar 

 
3. Penilaian formatif : bentuk 

soalan 
i. Soalan objektif 
ii. Esei 
iii. Struktur 
iv. Melengkap komik 
v. Isi tempat kosong 

Aplikasi Model Pengajaran melalui Komik Sejarah 

 

Beberapa model pengajaran turut disisip dalam pembelajaran komik sejarah. 

1. Mengaplikasi Teori Kecerdasan Pelajar dalam P&P iaitu kecerdasan visual ruang.  Melalui 

pendekatan komik sejarah kecerdasan seperti menepati ruang, melukis, membentuk corak, 

mewarna, mencipta dan membina gambaran mental serta mengamati dunia visual 

dikembangkan. 

2. Aplikasi kemahiran berfikir secara kreatif.  Pembelajaran komik sejarah mampu mengali 

potensi kemahiran kreatif pelajar dengan mengembangkan daya imaginasi dan reka cipta 

pelajar. 

3. Pembelajaran secara koperatif dan kolaboratif.  Memahami hakikat penghasilan komik amat 

bergantung kepada bakat pelajar.  Oleh itu penghasilan boleh dilakukan secara individu 

ataupun berkumpulan.  Mengikut Colen melalui pembelajaran koperatif keberkesanan 

pembelajaran dapat di tingkatkan.  Nilai-nilai sosial dan kerjasama dapat dipupuk dan 

masalah disiplin dapat diminimunkan. 

4. Menguasai fakta melalui kemahiran membaca dan mengingat secara santai iaitu 

pembacaan secara Luncuran (Skimming) dan Imbasan (Scanning).  Karektor sejarah 

memperkaya bahan pengajaran dan pembelajaran sejarah dengan gaya yang santai dan 

menyeronokkan. 

 

 

Penutup 

 

Kita tidak dapat menilai secara tepat mengenai keberkesanan pembelajaran komik sejarah 

terhadap kecemerlangan keputusan peperiksaan pelajar.  Hakikatnya karektor sejarah 

berupaya menyerlahkan potensi, bakat, kreativiti dan kemahiran kreatif pelajar.  Komik sejarah 

mampu mengubah persepsi dan minat pelajar terhadap mata pelajaran Sejarah khususnya bagi 

pelajar pencapaian rendah.  Sejarah bukan lagi satu mata pelajaran membosankan, kaku, mati 

atau hafalan tetapi subjek yang kaya dengan idea, kreativiti, humor, warna dan kemahiran 

berfikir.  Pembinaan skrip humor dan melukis watak yang melucukan adalah aktiviti yang 

menyeronokkan dan mengembangkan sifat kreatif pelajar.   

LAMPIRAN 
Contoh 1  :  Elemen sebuah komik 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Gambar 2  :  Memasukkan gambar Authentik 

Contoh 2  :  Penguasaan pengetahuan melalui gambar 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Contoh 3  :  Hasil komik pelajar 

Contoh 4  :  Komik sebagai bahan latihan 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


